
DESPROTECCION DA INFANCIA E MOCIDADE COA LEI DE EDUCACI()N DIXITAL DE
GALICIA. UNHA PERDA DE OPORTUNIDADE, UN NOVO PASO ATRAS.

e Adolescencia Libre de Mébiles, “Escola Saudable” de Ecoloxistas en Accion e a
Asociacion Educacion Activa desmontan os mitos tecnoloxicos nos que se sustenta a
proposta de Lei de Educacién Dixital da Xunta por no atender aos criterios cientificos
actuais e estar feita as costas das recomendaciéns de paneis/institucions expertas e
das principais sociedades sanitarias.

e Mostran a grave problema de saude publica infantoxuvenil da introducién precoz
do uso de pantallas, plataformas e redes, e demandan aplicar no ensino ditas
recomendacions para protexer dos seus efectos negativos e disruptivos coiecidos na
aprendizaxe, no desenvolvemento cerebral e emocional, e na saide mental e fisica.

e Demandan comezar un cambio de paradigma, xa iniciado a nivel internacional e
en diferentes comunidades auténomas, en diferente grado, recuperando a lectura e
escritura en papel, retirando pantallas, e limitando tempos do seu uso.

Adolescencia Libre de Mdbiles, o programa escuelasaludable.org de Ecoloxistas en Accion e
a Asociacion Educaciéon Activa, presentan 30 consideracions ao proxecto de Lei de
educacion dixital de Galicia onde identifican os mitos tecnoléxicos nos que se sustenta, ao
tempo que denuncian a desproteccibn das persoas menores por non atender ao
coflecemento cientifico e as recomendacions de paneis/instituciéns expertas, nin as
recomendacions das principais sociedades cientificas a nivel estatal do eido da medicina e a
psicoloxia.

Desproteccion na aprendizaxe:

Dende 2006, os Informes PISA de avaliacidon do rendemento académico, méstran claramente
gue a maior uso de pantallas na aula, incentivada de novo neste proxecto de lei, peores son
os resultados. Paneis de persoas/institucions expertas (Suecia, Canada, Francia, Espana, ...)
mostrannos os efectos negativos conecidos na aprendizaxe coa introducion precoz de
pantallas nos menores: diminie a concentracién, a memoria de traballo, a lecto-
escritura, o desenvolvemento da linguaxe, a calidade das aprendizaxes -mais
superficiais e acriticos-; asi como compite (rouba oportunidades) coas interaccions
humanas necesarias na maduracion e a aprendizaxe profunda.

Desproteccion na saude e o desenvolvemento:

Paneis de persoas/instituciéons expertas, sociedades cientificas do eido da saude, co
conecemento cientifico actual, méstrannos o efecto disruptivo cofecido do uso precoz de
pantallas no neurodesenvolvemento e na saude mental e fisica:

No neurodesenvolvemento: retraso na linguaxe e psicomotor, menor desenvolvemento
cognitivo e coeficiente intelectual, dificultade na xestion emocional e no
desenvolvemento da autorregulacion, menor volume cerebral en areas clave -temporal,
parietal, frontal-, deterioro da memoria de traballo e aumento da impulsividade,
hiperactivacion do sistema limbico, dificultade no desenvolvemento do control de
impulsos, deterioro da atencién sostida.

Na saude mental: condutas adictivas, depresion, ansiedade, problemas de
concentracion, baixa autoestima, trastornos alimentarios, alteracions do sono,
pensamentos / practicas suicidas...) e fisica (obesidade, risco cardiometabdlico, fatiga
visual, miopia, peores habilidades motoras, alteracions musculoesqueléticas,...),

A proposta de Lei Dixital de Galicia, deberia reformularse comezando por aplicar as
recomendacions da Asociacion Espanola de Pediatria (AEP), asumidas na actualidade
por, ao menos, 17 sociedades cientificas da medicina e da psicoloxia: establecer tempos
maximos de pantallas (non usar pantallas até os 6 anos, hon mais dunha hora ao dia
entre os 7 e 0s 12 anos, e duas horas a partir dos 13 anos, incluindo o horario escolar),
postergar o primeiro smartphone e o acceso a redes sociais até os 16 anos, e educar
do dixital (e preparar para un mundo dixital) sen introducir ao alumnado como usuario
de dispositivos, redes nin plataformas. A innovacion no eido educativo (e no eido da
proteccion da saude e o desenvolvemento) atdopase nunha desescalada dixital nos centros
educativos, non na introducion disruptiva de pantallas nunha poboacion infantoxuvenil mais
vulnerabel a sua fascinacién adictéxena e o roubo da atencion.

De feito, metodoloxias sen pantallas, como a Unplugged, demostraron favorecer, en maior
medida, o desenvolvemento do pensamento computacional e da competencia dixital dende
unha perspectiva critica. Por iso, en base as recomendacions da AEP e a evidencia cientifica
no ambito educativo, as escolas deberian converterse en refuxios libres da omnipresenza das
pantallas, onde prime o analéxico e se potencien metodoloxias activas, investigativas e
participativas.

Desproteccién na privacidade

A Autoridade de Proteccion de Datos austriaca ditaminou recentemente que Microsoft 365
Education, usado gratuitamente nas aulas, rastrexaba ilegalmente ao alumnado e violaba o
seu regulamento de proteccion de datos ao non dar acceso total & informacién recompilada.

A Lei dixital de Galicia da Xunta non afronta medidas de fondo como migrar progresivamente
a software libre os sistema operativos e ferramentas usadas, ou formas reais de control da
privacidade en plataformas, comunicacions electrénicas, etc.; ante uns servizos dixitais das
grandes companias tecnoléxicas incompatibeis coa a privacidade.

Por que Galicia persiste nun enfoque xa superado, e non atende ao cambio de
paradigma iniciado dentro e féra do Estado espanol?

Paises nordicos (como Suecia, Finlandia, Dinamarca e Noruega), pioneiros na dixitalizacion
escolar, xa acometeron un cambio de paradigma, seguidos, en diferente grao, por outros
paises, ao atender ao coflecemento cientifico e as recomendacions de paneis de persoas
expertas, institucions como o Instituto Karolinska e sociedades cientificas do ambito da saude.

En EE. UU, se en maio de 2026 a Xunta Escolar do Distrito Unificado de Los Angeles aproba
por unanimidade limitar o tempo de pantalla atendendo as alertas cientificas, dende xaneiro
de 2026, 4 Estados xa aprobaron leis nesta lifia e xa son 10 Estados os que tramitan
proxectos de lei similares, solicitados por plataformas de familias e os seus principais
sindicatos docentes e con apoios transversais nos seus respectivos parlamentos.

En Espana, a comunidade catala comezou este curso retirando pizarras dixitais da etapa
infantil (0-6 anos), comunidades como a cantabra (orde autonémica), a valenciana (proxecto
de orde), a balear (curriculos escolares), tamén propofien a retirada nesta etapa.
Comunidades auténomas como a madrileia ou a catala reverten a introducion de dispositivos
dixitais individuais (DDI) até a ESO ou até 6° de primaria, respectivamente. O tempo de uso
de DDI xa foi reducido recentemente regulando segundo a etapa, de 1 a 2 horas/dia na
comunidade murciana, entre 2-4 horas en primaria € 2-4 horas/dia en secundaria na
comunidade aragonesa, e, no caso dos dispositivos dixitais compartidos (DDC), entre 1 ou 2
horas & semana na comunidade madrilefia no eido do ensino primario.

Concellos galegos xa apoiaron, nalgun grado, debates de desescalada dixital nos menores
(A_Guarda, Cabana, Nigran, O Barco, O Grove, Oleiros, Pontevedra, Tomifio,...), apoian o
atraso no uso do mobil (Concello de Allariz), ou alegan contra esta lei pola desproteccién dos
menores (Concello de Oleiros).

DOCUMENTO ANEXO: 30 consideracions ao proxecto de Lei de educacion dixital de Galicia en
https://escuelasaludable.org/wp-
content/uploads/2026/06/30Consideracions.Anteproxecto.de .lei .Galicia.pdf

*Adolescencia Libre de Moébiles (plataforma galega integrada no movemento estatal de mais de
30.000 familias y profesionais da saude, educacion e tecnoloxia) e o programa escuelasaludable.org
da Confederaciéon de Ecoloxistas en Accién, son integrantes de la Plataforma Control Z, xunto
con 17 sociedades cientificas do eido da medicina e a psicoloxia como as: de pediatria (AEP), de
psiquiatria Infantil e adolescencia (AEPNYA), de medicina da adolescencia (SEMA), de Neuroloxia
(SEN), de oftalmopediatria (SEDOP), de psicoloxia clinica ilnfanto-xuvenil (SEPCIJ), da psicoloxia
(Consello Xeral de Psicoloxia de Espafa), da neuroloxia pediatrica (SENEC), de pediatria de atencion
primaria (AEPAP), de pediatria extrahospitalaria e atencion primaria (SEPEAP), de neuropsicoloxia
clinica (CNC), da Federacién de Asociacidons de Neuropsicoloxia Espariolas (FANPSE),...

* A Asociacion Educacion Activa, € unha entidade sen animo de lucro de familias e docentes que
impulsa unha transformacion educativa e social baseada na evidencia cientifica, a participacion
comunitaria e o respecto a infancia e adolescencia.

* A Federacion Espaiola de Municipios y Provincias (FEMP) ven de asinar un convenio coa
Plataforma Control Z, na que comprométese a promover o Plan Dixital Familiar da AEP (apoiado por
17 sociedades cientificas), incompatibel coa actual proposta de Lei Dixital de Galicia, asi como
promover o Pacto de familias de Adolescencia Libre de Mobiles para atrasar a introducion dun primeiro
Smartphone.

